
൪൦           സുഭദ്രാൎജ്ജുനം

സാഹങ്കാരംവസിയ്ക്കുംകുരുവരനുകൊടുത്തീ
ടുവാനോൎത്തതോൎത്താൽ
ഹാ! ഹാ! മദ്ദുൎവ്വിപാകം ശിവ! ശിവ! പറവാ
നാൎക്കുമിന്നാവതല്ലെ.                   (൨൦)
അഹഹ! ബഹുവിധത്തിൽസ്നേഹമോടെന്നെലാളി
ച്ചഹിതമിതുവരുത്താൻഭൈഷ്മിയുംസമ്മതിച്ചോ.


              [അനന്തരം ധ്യാനിച്ച, ദീൎഘമായി നിശ്വസിച്ചിട്ട]


മഹിത്സുഗുണരാശെ! കാന്തമറ്റാരുമില്ലീ
മഹിയിലിനിനിനച്ചാലിന്നുസാഹായ്യമയ്യോ.     (൨൧)


                             [വിലപിക്കുന്നു]


              സഖിമാർ        [പശ്ചാത്താപതോടെ]


സഖി! നീ മൂഢകളെപ്പോലെ കരയുന്നതെന്താണ? ധൈൎയ്യത്തോടെ ഇരിക്കുക. മനോരഥസിദ്ധിയ്ക്കു എന്തെങ്കിലും വഴിയുണ്ടാക്കാം.


                [അണിയറയിൽ]


കുമാരിയെ കാന്മാൻ രുഗ്മിണീദേവി എഴുന്നെള്ളുന്നുണ്ട.


               സുഭദ്ര.         [ചെവികൊടുത്തിട്ട, പരിഭ്രമത്തോടെ]


ഭ്രമരികയുടെ വാക്കാണിത. സഖി കലാവതി! ഈ ചിത്രപടം എവിടെ എങ്കിലും മറച്ചു വയ്ക്കുക.


                            [സുശീലയോട]


സഖി! ശീതോപചാരത്തിന്ന കൊണ്ടുവന്ന സാധനങ്ങൾ ഇവിടെ നിന്നും മാറ്റുക.


                            [രണ്ടുപേരും അപ്രകാരം ചെയ്യുന്നു.]


                     സുഭദ്ര.                    [ആത്മഗതം] 


ആൎയ്യയായ രിഗ്മിണി ഇപ്പോൾ എന്തിനാണു വരുന്നതു?
വിവാഹകാൎയ്യം എന്നോടു പറയുവാനായിരിയ്ക്കുമോ?


                    ദുൎവ്വിദഗ്ധൻ.


ഈ സ്ത്രീകളുടെ സാമൎത്ഥ്യം അതിശയിയ്ക്കത്തക്കതുതന്നെ. ഇതുവരെ ഇവിടെ എന്തെല്ലാം കലാപമായിരുന്നു. ഇപ്പോൾ ക

